
	1. «Հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու, Հայաստանի Հանրապետության հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցները և նորմատիվները հաստատելու և Հայաստանի Հանրապետության կառավարության 2022 թվականի սեպտեմբերի 22-ի N 1481-Ն որոշումն ուժը կորցրած ճանաչելու մասին» ՀՀ կառավարության որոշման նախագծի մասով.
1) նախագծի N 2 հավելվածով սահմանվող «Պետական հանրակրթական ուսումնական հաստատությունների` պետական բյուջեի միջոցներից ֆինանսավորման կարգի» (այսուհետ՝ Կարգ) վերաբերյալ հայտնում ենք հետևյալը՝
ա) Կարգի 4-րդ կետով թույլատրվում է ՀՀ ԿԳՄՍ նախարարին, ՀՀ մարզպետներին (Երևանի քաղաքապետին)՝ անհրաժեշտության դեպքում, պետական բյուջեով հատկացված գումարների շրջանակներում, իրենց ենթակայության պետական հանրակրթական ուսումնական հաստատությունների հատկացումներում կատարել վերաբաշխումներ, ընդ որում՝ վերաբաշխվող գումարը տվյալ հանրակրթական ուսումնական հաստատությանը հատկացվող գումարի 5 տոկոսը գերազանցելու դեպքում՝ վերաբաշխումը պետք է համաձայնեցվի ՀՀ ԿԳՄՍ նախարարության հետ:
Այդ կապակցությամբ հայտնում ենք, որ ներկայումս գործող ՀՀ կառավարության 22.09.2022թ. N 1481-Ն որոշմամբ (այսուհետ՝ Որոշում) հաստատված կարգի 4-րդ կետի համաձայն՝ պետական հանրակրթական ուսումնական հաստատությունների հատկացումներում վերաբաշխումների կատարումը թույլատրվել էր մինչև 2025թ. հունվարի 1-ը: Ավելին, Որոշման մեջ ժամկետային սահմանափակումը և վերաբաշխման թույլատրելի չափի փոփոխությունը (5 տոկոս՝ նախկինում գործող 10 տոկոսի փոխարեն) կատարվել էին ՀՀ կառավարությունում կայացած քննարկումների արդյունքում և ընդունվել ՀՀ կառավարության 23.02.2024թ. N 259-Ն որոշմամբ: Նշված փոփոխության կատարման համար հիմք էր հանդիսացել այն հանգամանքը, որ վերաբաշխումների վերաբերյալ կետը հակասում էր Որոշման տրամաբանությանը, քանի որ տվյալ Որոշմամբ հաստատված ֆինանսավորման սկզբունքների համաձայն՝ հաստատությունների ֆինանսավորումն արդեն իսկ պետք է ապահովեր միասնական մոտեցում, ինչպես նաև բավարար պայմաններ ստեղծեր հաստատությունների բնականոն գործունեության համար: Հետևաբար, այս պարագայում հետագա վերաբաշխումների անհրաժեշտությունն ըստ էության պետք է վերանար:   
Նախագծով սահմանվող Կարգի 4-րդ կետով առաջարկվում է հանել վերը նշված ժամկետային սահմանափակումը (մինչև 2025թ. հունվարի 1-ը) և թույլատրել հաստատությունների հատկացումներում վերաբաշխումների կատարումը: Հարկ է նշել, որ Նախագիծն ուժի մեջ է մտնելու ժամկետ առաջարկվում է սահմանել 2025թ. սեպտեմբերի 1-ը, ինչը նշանակում է, որ մինչ այդ, արդեն գործող Որոշման հիման վրա, վերաբաշխումներ իրականացվել չեն կարող:
Հաշվի առնելով վերագրյալը, առաջարկում ենք Հանել Կարգի 4-րդ կետը՝ նկատի ունենալով Որոշմամբ սահմանված հաստատությունների ֆինանսավորման սկզբունքները, ինչպես նաև այն հանգամանքը, որ հանրակրթական ուսումնական հաստատությունների հատկացումներում վերաբաշխումների կատարման հարցը քննարկվել է կառավարությունում, որի արդյունքում ըստ էության կայացվել է որոշում՝ վերոհիշյալ վերաբաշխումների պրակտիկան 2025թ. հունվարի 1-ից հետո դադարեցնելու վերաբերյալ:
	
	Չի ընդունվել:
Հաշվի առնելով այն հանգամանքը, որ դպրոցներում կարող են առաջանալ որոշակի չպլանավորված (չկանխատեսվող) ծախսումների անհրաժեշտություն, նպատակահարմար է մինչև 5 տոկոսի չափով վերաբաշխումների հնարավորությունը պահպանել՝ ստեղծելով «ֆինանսական անվտանգության բարձիկ»: Հակառակ դեպքում անհրաժեշտություն է առաջանալու յուրաքանչյուր դեպքի համար ՀՀ կառավարության որոշմամբ իրականացնել վերաբաշխումներ (խոսքը վերաբերվում է մոտ 1400 դպրոցի):


	բ) Կարգի 5-րդ կետով նախատեսվում է հաստատություններին որոշմամբ տրամադրված գումարի և փաստացի ծախսված գումարի տարբերությունը վերադարձնել պետական բյուջե (բացառությամբ սույն հավելվածի 7-րդ կետով նախատեսված դեպքերի), իսկ Կարգի 7-րդ կետով առաջարկվում է տնտեսումների և խնայողությունների հետագա օգտագործման վերաբերյալ ՀՀ ԿԳՄՍ նախարարի կողմից առաջարկության ներկայացում ՀՀ կառավարություն:
Այդ կապակցությամբ հայտնում ենք, որ գործող կարգավորումներով ՀՀ կառավարության 22.09.2022թ. N 1481-Ն որոշման մեջ 5-րդ և 7-րդ կետերը լրացվել են ՀՀ կառավարության 23.02.2024թ. N 259-Ն որոշմամբ, ինչի արդյունքում՝
· 5-րդ կետով  սահմանվել է, որ հաստատություններին այդ որոշմամբ տրամադրված գումարի և փաստացի ծախսված գումարի տարբերությունը (տնտեսումները, խնայողությունները, այդ թվում՝ թափուր աշխատատեղերի հետևանքով առաջացած) մինչև հաջորդ տարվա փետրվար ամսվա երկրորդ շաբաթվա առաջին աշխատանքային օրը ենթակա են վերադարձման պետական բյուջե (հաշվի առնելով հաջորդ տարի վճարման ենթակա որոշ ծախսեր): 5-րդ կետով կատարված այս լրացումը վերաբերում է 2025 թվականին և հետագա տարիներին տնտեսումների՝ ՀՀ պետական բյուջե վերադարձին:
· Իսկ 7-րդ կետով սահմանվել է, որ մինչև այդ որոշման ուժի մեջ մտնելը հաստատությունների ունեցած տնտեսումների և խնայողությունների հետագա օգտագործման վերաբերյալ առաջարկությունները հաստատությունների կառավարումն իրականացնող լիազոր մարմինները մինչև 2024թ. սեպտեմբերի 1-ը պետք է ներկայացնեն ՀՀ ԿԳՄՍ նախարարին, որն էլ եռամսյա ժամկետում պետք է ապահովի դրանց ամփոփումն ու համապատասխան առաջարկության ներկայացումը ՀՀ կառավարությանը: 7-րդ կետով նման պահանջի սահմանման համար հիմք է հանդիսացել այն հանգամանքը, որ հանրակրթական ուսումնական հաստատությունների հաշիվներին առկա էին նախորդ տարիներից կուտակված միջոցներ, որոնց օգտագործման մասով ՀՀ ԿԳՄՍ նախարարին թույլատրվել էր մինչև 2024թ. վերջը ՀՀ կառավարություն ներկայացնել առաջարկություններ:
Այսինքն, գործող կարգավորումների համաձայն, 7-րդ կետով սահմանված դրույթները սահմանվել են մեկանգամյա և բացառության սկզբունքով, որոնք կիրառելի չեն 2025 թվականի հունվարի 1-ից:
Նկատի ունենալով վերը նշվածը, ինչպես նաև այն, որ նշված լրացումները Որոշման 5-րդ և 7-րդ կետերում կատարվել են ՀՀ կառավարությունում կայացած քննարկումների արդյունքում (ընդ որում՝ 5-րդ կետի մասով նախաձեռնությունը ՀՀ ԿԳՄՍ նախարարությանն էր), գտնում ենք, որ Նախագծով առաջարկվող՝ տնտեսումների և խնայողությունների հետագա օգտագործման վերաբերյալ ՀՀ ԿԳՄՍ նախարարի կողմից ՀՀ կառավարություն առաջարկության ներկայացման պահանջի սահմանումը չի բխում հարցի վերաբերյալ նախկինում իրականացված քննարկումների և կայացված որոշման տրամաբանությունից: Ուստի, առաջարկում ենք Կարգի 5-րդ կետից հանել «(բացառությամբ սույն հավելվածի 7-րդ կետով նախատեսված դեպքերի)» բառերը, միաժամանակ հանելով Կարգի 7-րդ կետը՝ այն այլևս արդիական չլինելու հանգամանով պայմանավորված:
	
	Կարգում նախատեսված են խնայողությունները և տնտեսումները վերադարձնելու դրույթներ: Միաժամանակ կարգով նախատեսվում է ՀՀ կառավարության որոշմամբ այդ խնայողությունների և տնտեսումների մի մասը ուղղել դպրոցներում առկա այլ խնդիրների լուծմանը: Ամեն դեպքում դա ենթադրում է ՀՀ կառավարության որոշում և այդ խնայողությունները հետ վերադարձնելու կամ օգտագործելու հարցը կներկայացվի ՀՀ կառավարության քննարկմանը:


	2) N 3 հավելվածով հաստատվող՝ «ՀՀ հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցների և նորմատիվների» (այսուհետ՝ Նորմատիվներ) վերաբերյալ առաջարկում ենք՝
ա) Նորմատիվների 2-րդ կետի 8-րդ ենթակետի «ա. հաստատությունում ուսուցիչ չհամարվող մանկավարժական աշխատանքների համար նախատեսվող հաստիքներ» աղյուսակի՝
11-րդ (դաստիարակ) տողում «հատուկ դպրոցներ» բառերը փոխարինել «հատուկ դպրոց-ռեսուրս կենտրոն» բառերով (նշված առաջարկությունը վերաբերում է ողջ Փաթեթին, հիմք ընդունելով «Հանրակրթության մասին» ՀՀ օրենքը), միաժամանակ, նշված տողից հանել մարզադպրոցների գծով նշված հաստիքները:
	
	Ընդունվել է:
Կատարվել է համապատասխան փոփոխություն:

	բ) Նորմատիվների 2-րդ կետի 13-րդ ենթակետի «է. կապի ծառայությունների ծախսերը» մասում «որը հաշվարկվում է 81.6 հազ. դրամ» բառերից հետո լրացնել «տարեկան» բառը, «ժգ. տրանսպորտային միջոցների համար նախատեսված ծախսերը» մասում «ըստ տրանսպորտային միջոցների տեսակի» բառերից հետո լրացնել «և քանակը» բառերը:
	
	Ընդունվել է:
Կատարվել է համապատասխան փոփոխություն:

	2. ՀՀ տարածքային կառավարման և ենթակառուցվածքների նախարարություն
	14.01.2025 թ.

	
	ԴԽ/15.3/1147-2025

	«Հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու, Հայաստանի Հանրապետության հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցները և նորմատիվները հաստատելու և Հայաստանի Հանրապետության կառավարության 2022 թվականի սեպտեմբերի 22-ի N 1481-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ ընդհանուր առմամբ առարկություններ չունենք։
	
	Ընդունվել է ի գիտություն:

	3. ՀՀ Լոռու մարզպետի աշխատակազմ
	17.01.2025 թ.

	
	№ ԴԽ/15.3/1754-2025

	5. «Հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու, Հայաստանի Հանրապետության հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցները և նորմատիվները հաստատելու և Հայաստանի Հանրապետության կառավարության 2022 թվականի սեպտեմբերի 22-ի N 1481-Ն որոշումն ուժը կորցրած ճանաչելու մասին»  որոշման նախագծի վերաբերյալ առաջարկում ենք.
ա/ նվազեցվել է կապի ծառայության գումարները, առաջարկում ենք այն ավելացնել կամ պահպանել, քանի որ ինտերնետային ծառայության համար գումարներ չեն նախատեսվում, իսկ նախատեսվող 81.6 հազ. դրամը բավարար չէ ինտերնետային և հեռախոսային կապերի համար:
	
	Չի ընդունվել:
Քանի որ 2025 թվականի պետական բյուջեով «1227. Կրթության ոլորտում տեղեկատվական և հաղորդակցական տեխնոլոգիաների ներդրում» ծրագրի «11003. Տեղեկատվական և հաղորդակցական տեխնոլոգիաների (ՏՀՏ) ենթակառուցվածքների ապահովում և սպասարկում» միջոցառման շրջանակում դպրոցներին հատկացվող ինտերնետային ծառայության շրջանակում վերջինիս արագությունը օպտիկական կապի դեպքում 50 մեգաբիթ վայրկյանի փոխարեն դարձել է 100, իսկ ոչ օպտիկականի դեպքում՝ 16-ից 50:   

	բ/ Նվազեցվել է նաև այլ ծախսերի գումարները, առաջարկում ենք պահպանել նախկինում նախատեսված գումարը: 
	
	Չի ընդունվել:
Հաշվի առնելով բյուջետային հատկացումները:

	գ/ Պահակների և հնոցապանների համար առաջարկում ենք նախատեսել նաև գիշերային ժամերի համար հավելավճարի գումարներ՝ համաձայն ՀՀ աշխատանքային օրենսգրքի: 
	
	Չի ընդունվել:
Որոշման նախագծի հավելված 2-ով հաստատված կարգում արդեն իսկ առկա են համապատասխան կարգավորումներ:

	դ/ Եթե դպրոցը ունի առանձի մասնաշենք, որը գտնվում է բավականին հեռու, ապա պահպանությունը կազմակերպելու համար առաջարկվում է նախատեսել լրացուցիչ պահակների հաստիքներ և նախատեսել համապատասխան ֆինանսավորում:
	
	Չի ընդունվել:
Որոշման նախագծի հավելված 2-ի 7-րդ կետով հաստատված կարգում արդեն իսկ առկա են համապատասխան կարգավորումներ:

	ե/ Որոշակի հստակեցման կարիք ունի նախակրթարանների խմբակների թիվը(ՆԽթ) և նախակրթարանների դաստիարակների և օգնականների հաստիքների հաշվարկները: Նշել նախակրթարանի խմբի սաների նվազագույն և առավելագույն չափը և դաստիարակների ու օգնականների հաստիքների թիվը՝ ըստ խմբերի  քանակների:
	
	Չի ընդունվել:
Բարձրացված հարցի կարգավորումը դուրս է սույն նախագծի շրջանակից:

	4. ՀՀ աշխատանքի և սոցիալական հարցերի նախարարություն
	21.01.2025 թ.

	
	№ ԱԺ/ԳԽ-2/1453-2025

	2. Հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու,  Հայաստանի Հանրապետության հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցները և նորմատիվները հաստատելու և Հայաստանի Հանրապետության կառավարության 2022 թվականի սեպտեմբերի 22-ի N 1481-Ն որոշումն ուժը կորցրած ճանաչելու մասին» ՀՀ կառավարության որոշման նախագծի N 3 հավելվածի 2-րդ կետի 1-ին ենթակետի «Հայաստանի Հանրապետությունում նվազագույն ամսական աշխատավարձի» բառերն առաջարկվում է փոխարինել «Հայաստանի Հանրապետությունում նվազագույն ամսական աշխատավարձի՝ ներառյալ աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, չափի» բառերով։ Սույն առաջարկը պայմանավորված է այն հանգամանքով, որ «Նվազագույն ամսական աշխատավարձի մասին» օրենքի 1-ին հոդվածով սահմանված նվազագույն ամսական աշխատավարձի չափի մեջ չեն ներառվում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները: Ըստ այդմ, նախագծի տարբեր կետերով ՆԱԱ-ով հաշվարկվում են աշխատավարձի չափեր, օրինակ, ՆԱԱ*1.152 կամ ՆԱԱ*1․13 կամ այլ, որոնցից, եթե սահմանված կարգով վճարվեն աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, կստացվի օրենքով սահմանված նվազագույն աշխատավարձից ցածր աշխատավարձ։ 
Հարկ է նկատել, որ լրավճարները ևս չեն մտնում «Նվազագույն ամսական աշխատավարձի մասին» օրենքի 1-ին հոդվածով սահմանված նվազագույն ամսական աշխատավարձի չափի մեջ։ Հետևաբար, նախագծով սահմանված տարբեր լրավճարների վճարումը չի կարող հիմնավորում հանդիսանալ, որ աշխատողի հիմնական աշխատավարձի չափը (օրինակ, նախագծի տարբերակով կիրառելով ՆԱԱ*1.152 կամ ՆԱԱ*1․13 բանաձևը)՝ հարկերը, սոցիալական կամ օրենքով սահմանված պարտադիր այլ վճարները վճարելուց հետո, ցածր լինի նշված հոդվածով սահմանված նվազագույն աշխատավարձի չափից։
Բացի այդ, հարկ է նկատի ունենալ այն հանգամանքը, որ աշխատողների հետ կնքվող աշխատանքային պայմանագրերում ներառվում է հիմնական աշխատավարձի չափը՝ ներառյալ աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, տարբերակով։ Այսինքն՝ էական է, որ նախագծով առաջարկվող ՀՀ կառավարության որոշմամբ հստակ սահմանված լինեն հիմնական աշխատավարձի չափի՝ ներառյալ աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, տարբերակները։
	
	Չի ընդունվել:
Որոշման նախագծի հավելված 3-ի 3-րդ կետի 1-ին ենթակետով առկա են համապատասխան կարգավորումներ:

	Միաժամանակ հարկ է նշել, որ հիմնավորման 5-րդ էջում «Այս խմբի ուսուցիչների սաների գրանցած արդյունքն ավելի բարձր է, քան քսան տարուց ավելի ստաժ ունեցող ուսուցիչներինը» արտահայտությունը հակասում է նախորդ մտքին։
	
	Չի ընդունվել:
Հիմնավորման 5-րդ էջում «Այս խմբի ուսուցիչների սաների գրանցած արդյունքն ավելի բարձր է, քան քսան տարուց ավելի ստաժ ունեցող ուսուցիչներինը» արտահայտություն չկա:

	5. ՀՀ արդարադատության նախարարություն
	29.04.2025 թ.

	6. 
	№ /27.2/18462-2025

	Նախագծի 2-րդ կետով հաստատվող հավելվածի 4-րդ կետում «մարզպետներին» բառը անհրաժեշտ է փոխարինել «մարզպետի աշխատակազմը» բառերով՝ նկատի ունենալով «Կառավարչական իրավահարաբերությունների կարգավորման մասին» օրենքում օգտագործվող տերմինաբանությունը։
	Ընդունվել է:
Կատարվել է համապատասխան փոփոխություն:

	Նույն կետի համաձայն նախատեսվում է թույլատրել Հայաստանի Հանրապետության կրթության, գիտության, մշակույթի և սպորտի նախարարին ու Հայաստանի Հանրապետության մարզպետներին (առաջարկել նաև Երևանի քաղաքապետին), անհրաժեշտության դեպքում, հաշվի առնելով ուսումնական հաստատության առանձնահատկությունները, տվյալ բյուջետային տարվա համար «1146. Հանրակրթության ծրագիր» ծրագրի համապատասխան միջոցառումներով իրենց հատկացված գումարների շրջանակներում իրենց ենթակայության պետական հանրակրթական ուսումնական հաստատությունների հատկացումներում կատարել վերաբաշխումներ: 
Այս առումով հարկ է նկատի ունենալ, որ կարգավորմամբ օգտագործվող «անհրաժեշտության դեպքում» ձևակերպումը իրավական որոշակիության տեսանկյունից խնդրահարույց, ուստի հիշյալ ձևակերպումը անհրաժեշտ է վերանայել:
	Չի ընդունվել:
Կարգավորումը թույլ է տալիս միջոցառման կատարողներին տվյալ բյուջետային տարվա համար «1146. Հանրակրթության ծրագիր» ծրագրի համապատասխան միջոցառումներով իրենց հատկացված գումարների շրջանակներում իրենց ենթակայության պետական հանրակրթական ուսումնական հաստատությունների հատկացումներում ինքնուրույն կատարել վերաբաշխումներ: Նկատի ունենալով, որ վերաբաշխվող գումարը տվյալ հանրակրթական ուսումնական հաստատությանը սույն որոշմամբ հատկացվող գումարի 5 տոկոսը գերազանցելու դեպքում վերաբաշխումը պետք է համաձայնեցվի Հայաստանի Հանրապետության կրթության, գիտության, մշակույթի և սպորտի նախարարության հետ՝ «Անհրաժեշտության դեպքում» ձևակերպումը վերաբերվում է տվյալ իրավիճակին:


	6. ՀՀ վարչապետի աշխատակազմի իրավաբանական վարչության եզրակացությունը
	26.05.2025 թ.

	
	№ 02/11/16974-2025

	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 4-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է:
Կատարվել է համապատասխան փոփոխություն:

	7. ՀՀ վարչապետի աշխատակազմի սոցիալական հարցերի վարչության եզրակացությունը
	26.05.2025 թ.

	
	№ 02/11/16974-2025

	1. Նախագծի ընդունումը բխում է ««Հանրակրթության մասին» օրենքում լրացում և փոփոխություն կատարելու մասին» ՀՕ-303-Ն օրենքով (այսուհետ՝ օրենք) Կառավարությանը վերապահված համապատասխան լիազորությունից, սակայն պարզաբանման ենթակա ենք համարում օրենքի կիրարկումն ապահովող միջոցառումներ չնախատեսելու, ինչպես նաև օրենքից բխող ենթաօրենսդրական նորմատիվ ակտերի ընդունման համար սահմանված՝ օրենքն ուժի մեջ մտնելուց հետո 6-ամսյա ժամկետում (լրացել է 2025 թվականի հունվարի 29-ին) սույն իրավական ակտը չընդունելու հանգամանքները: 
	Ընդունվել է ի գիտություն:
«Հանրակրթության մասին» օրենքում լրացում և փոփոխություն կատարելու մասին» ՀՕ-303-Ն օրենքում փոփոխությունը նախաձեռնել և շրջանառվել է ՀՀ ֆինանսների նախարարության կողմից, սակայն վերջինիս կիրարկումն ապահովող միջոցառումներ, օրենքից բխող ենթաօրենսդրական նորմատիվ ակտերի ընդունման ժամանակացույց, ինչպես նաև կատարող որևէ իրավական ակտով սահմանված չէ: 
ՀՀ կրթության, գիտության, մշակույթի և սպորտի նախարարությունն իր նախաձեռնությամբ շրջանառում է վերոնշյալ օրենքից բխող ենթաօրենսդրական նորմատիվ ակտերը:

	2. Նախագծով նախատեսվում է  «Հանրակրթության մասին» օրենքի 29-րդ հոդվածի 1-ին մասի 16-րդ և 16․1-ին կետերի հիմքով սահմանել պետական հանրակրթական ուսումնական հաստատությունների՝ պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը, պետական հանրակրթական ուսումնական հաստատությունների` պետական բյուջեի միջոցներից ֆինանսավորման կարգը, հաստատել հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցները և նորմատիվները: Հարկ է նկատել, որ Կառավարության 2022  թվականի սեպտեմբերի 22-ի N 1481-Ն որոշմամբ արդեն իսկ սահմանվել էին հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը, հետևաբար լրացուցիչ հիմնավորման ենթակա ենք համարում այդ որոշումն ուժը կորցրած ճանաչելու և հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգն ու պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը վերստին սահմանելու մոտեցումը՝ մասնավորապես նկատի ունենալով, որ պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը մնացել է անփոփոխ, իսկ հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգի վերաբերյալ սկզբունքային առարկություններ է ներկայացրել ֆինանսների նախարարությունը:
	Չի ընդունվել:
Համարվում է նպատակահարմար պետական հանրակրթական ուսումնական հաստատությունների պետական բյուջեի միջոցներից ֆինանսավորման կարգը, սկզբունքները, մեթոդաբանությունը, գործակիցները և նորմատիվները 1 իրավական ակտով սահմանելը:

	3. Նախագծի N 3 հավելվածի 2-րդ կետի 7-րդ ենթակետը իրավական ակտի կարգավորման շրջանակից դուրս է (պետական հանրակրթական ուսումնական հաստատություններին չի վերաբերվում):
	Չի ընդունվել:
ՀՀ պետական բյուջեից ֆինանսավորվող հանրակրթական ուսումնական հաստատությունների ֆինանսավորման բանաձևում հաշվի են առնվում նաև կառավարության այլ որոշումներով սահմանված լրավճարներ և հավելավճարներ:
Օրինակ, հիմք ընդունելով ՀՀ կառավարության 22.10.2015թ. N 1222-Ն որոշումը, Նախագծով սահմանվում է բարձրլեռնային բնակավայրերի շարքում դասվող բնակավայրերում տեղակայված պետական ուսումնական հաստատությունների աշխատողներին բարձրլեռնային բնակավայրերում աշխատելու համար լրավճար:
Նույնը վերաբերվում է նաև Հայաստանի Հանրապետության ֆիզիկական կուլտուրայի և սպորտի ոլորտի պետական ոչ առևտրային կազմակերպությունների և Հայաստանի Հանրապետության պետական բյուջեից ֆինանսավորվող մարզական կազմակերպությունների աշխատողների պաշտոնային դրույքաչափերի լրավճարներին, որը հանդիսանում է ֆինանսավորման հաշվարկի մի մասը և հաշվարկվում է Հայաստանի Հանրապետության կառավարության կողմից սահմանած կարգով:

	4. Առաջարկում ենք նաև լրամշակել նախագծի հիմնավորումը՝ 
1) հանգամանալից անդրադարձ կատարելով առաջարկվող նոր կարգավորումներին, մասնավորապես՝ դպրոցների ֆինանսավորման բանաձևում նոր բաղադրիչ ավելացնելու (ԷՄԴգ-ն՝ Էլեկտրոնային ուսուցում իրականացնող մենթոր դպրոցների ուսուցիչների աշխատանքները համակարգողին՝ մենթորին, տրվող լրավճար) և առաջացած տնտեսումների՝ պետական բյուջե վերադարձման մասով դրույթը հանելու հնարավոր բյուջետային ազդեցություններին,
2) պարզաբանելով նախագծի 5-րդ կետով սահմանվող անցումային դրույթների տրամաբանությունը,
3) նախագծի՝ ռազմավարական փաստաթղթերի հետ կապի նկարագրությունը համապատասխանեցնելով վարչապետի N 02/16.10/40655-2021 հանձնարարականի պահանջներին:
	Ընդունվել է :
Կատարվել են համապատասխան լրացումներ և փոփոխություններ:
Հիմնավորման մեջ ներառվել է էլեկտրոնային ուսուցում իրականացնող մենթոր դպրոցների ուսուցիչների աշխատանքները համակարգողին՝ մենթորին, տրվող լրավճարի ֆինանսական գնահատականը: 
Պետական բյուջե վերադարձման մասով դրույթը հանելու հնարավոր բյուջետային ազդեցության մասով ֆինանսական գնահատական հնարավոր չէ տալ, քանի որ տնտեսումները կանխատեսելը անիրական է, ուստի Կարգում նախատեսված են խնայողությունները և տնտեսումները վերադարձնելու դրույթներ: Միաժամանակ կարգով նախատեսվում է ՀՀ կառավարության որոշմամբ այդ խնայողությունների և տնտեսումների մի մասը ուղղել դպրոցներում առկա այլ խնդիրների լուծմանը: Ամեն դեպքում դա ենթադրում է ՀՀ կառավարության որոշում և այդ խնայողությունները հետ վերադարձնելու կամ օգտագործելու հարցը կներկայացվի ՀՀ կառավարության քննարկմանը:
2) Միևնույն ժամանակ, հաշվի առնելով գործող իրավական ակտերը, նպատակահարմար է Նախագծի 5-րդ կետով սահմանել անցումային դրույթներ, համաձայն որի  սույն որոշումն ուժի կմտնի 2025 թվականի սեպտեմբերի 1-ից և հաշվարկները կիրականացվեն սկսած նոր ուսումնական տարուց:
3) համապատասխանեցված է հանձնարարականին:




